
Tanpa mengurangkan pengeluaran plastik secara 
mendadak, ia adalah mustahil untuk menamatkan 
pencemaran plastik dan menghapuskan ancaman 

kesihatan daripada bahan kimia dalam plastik.

3

4

7

8

10

12

14

17

18

19

Pengasingan sisa di kemudahan kitar semula, Sterlitamak, Russia. 10 Januari 2019. ©
Shutterstock

Bayi menggigitkan mainan plastik. ©
pavla/Shutterstock

1TOKSIK SELAMANYAFOREVER TOXIC



RINGKASAN EKSEKUTIF
Rangkaian global Greenpeace mendukung Perjanjian Plastik 
Global (Global Plastics Treaty) yang terikat secara sah, 
berperanan mempercepat dan menyediakan persekitaran 
yang diperlukan untuk peralihan saksama jauh daripada 
kebergantungan terhadap plastik. Perjanjian tersebut 
seharusnya menggalakkan penggunaan bahan lebih selamat, 
bebas toksik dan berasaskan guna semula, ekonomi sifar sisa, 
mewujudkan peluang pekerjaan bagi menyokong amalan-
amalan ini, melindungi manusia dan kesihatan planet, 
meminimumkan penggunaan sumber, dan menyampaikan 
peralihan saksama bagi pekerja dan komuniti terjejas di 
keseluruhan rantaian bekalan plastik dan sisa. 
        Tanpa mengurangkan pengeluaran plastik secara 
dramatik, adalah mustahil untuk menghentikan pencemaran 
plastik dan membasmi ancaman kesihatan daripada bahan 
kimia di dalam plastik. Perjanjian ini seharusnya membendung 
dan mengurangkan pengeluaran plastik, dan memperkenalkan 
laluan bagi menamatkan pengeluaran plastik baharu
        Halangan besar adalah industri plastik, termasuk 
bahan api fosil, petrokimia, dan syarikat-syarikat barangan 
pengguna, yang berterusan mengguna pakai kandungan 
kitaran plastik dan plastik dikitar semula sebagai penyelesaian 
utama kepada krisis pencemaran
plastik. Realitinya ialah kurang daripada 10% kesemua plastik 

yang dihasilkan telah melalui proses kitar semula. Pendedahan 
ini membawa kepada ramai pihak untuk menggalakkan 
sasaran kitar semula yang lebih tinggi sebagai kaedah terbaik 
menyelesaikan krisis plastik global. Misalnya, anggota Pakatan 
Plastik Amerika Syarikat melobi untuk mengitar semula dan  
mengguna plastik secara “kitaran”, menjejaskan perhatian 
daripada keperluan untuk mengurangkan pengeluaran plastik 
global secara besar-besaran dan mengalih beban menangani 
sisa plastik jauh daripada mereka sendiri sebagai pengeluar 
dan meletakkannya kepada orang ramai.
        Banyak syarikat barangan pengguna, termasuk Nestlé, 
Unilever, dan Coca-Cola, menggembar-gemburkan 
penggunaan plastik dikitar semula di dalam pembungkusan 
mereka sebagai satu bahagian penting kepada penyelesaian, 
tetapi gagal untuk mencapai pengurangan besar di dalam 
keseluruhan penggunaan plastik, atau perolehan bermakna 
di dalam penggunaan semula. Namun realitinya ialah 
kebanyakan plastik yang dipungut untuk proses kitar semula 
tidak pernah dikitar semula – dan bila plastik dikitar semula, 
ia mengandungi adunan kimia toksik yang menyebabkannya 
tidak sesuai bagi kegunaan gred makanan atau kegunaan 
pengguna lain. Malah, plastik adalah sama sekali tidak sejajar 
dengan ekonomi kitaran.

PLASTIK
MEMANGNYA
TIDAK SERASI
DENGAN
EKONOMI KITARAN 
(CIRCULAR ECONOMY).

© Les Stone / Greenpeace

Botol-botol Coca-Cola©Paul HamiltonBotol-botol Coca-Cola©Paul Hamilton

Bungkusan-bungkusan sisa plastik©Fairfax Media/Getty ImagesBungkusan-bungkusan sisa plastik©Fairfax Media/Getty ImagesPumpjack di Colorada©Les Stone/Greenpeace

YANG TIDAK 

KITAR SEMULA 

1. Itik getah©
Roman Gorielov/Shutterstock , 2. Bekas-bekas plastik industri©

Leitenberger Photography/Shutterstock, 3. Plastik yang dicair©
wittaya photo/Shutterstock

BAHAN KIMIA 
BERBAHAYA DI 
DALAM PLASTIK 
DIKITAR SEMULA:  
TIGA LALUAN 
BERACUN

Bahan kimia berbahaya menyerap ke dalam bahan-
bahan plastik dikitar semula daripada pelbagai 
sumber. Oleh kerana hampir semua plastik diperbuat 
daripada gabungan karbon fosil (minyak/gas/arang 
batu) dan bahan kimia toksik, laluan paling jelas 
ialah pencemaran langsung, kerana bahan kimia 
daripada produk plastik asal berpindah ke dalam 
plastik yang dikitar semula. Tetapi bahan kimia boleh 
juga menyerap ke dalam plastik yang dikitar semula 
menerusi cara lain, disebabkan pencemaran di dalam 
aliran sisa plastik dan proses kitar semula itu sendiri.

Tiga laluan racun tidak terkawal plastik dikitar semula 
ialah: 

1. Bahan kimia toksik di dalam bahan plastik dara 
(virgin plastic): Apabila plastik diperbuat daripada 
bahan kimia toksik dan kemudian dikitar semula, bahan 
kimia toksik boleh berpindah ke dalam plastik yang 
dikitar semula.

2. Penyerapan bahan toksik ke dalam sisa plastik: 
Banyak kajian menunjukkan bahawa plastik boleh 
menyerap bahan pencemaran menerusi hubungan 
langsung dan penyerapan sebatian mudah meresap.3 
Apabila plastik tercemar oleh toksin di dalam aliran 
sisa dan alam sekitar dan kemudian dikitar semula, ia 
menghasilkan plastik kitar semula yang mengandungi 
bahan kimia toksik. Misalnya, kontena plastik bagi 
racun perosak, pelarut pembersihan, dan bahan kimia 
toksik lain yang memasuki rantaian kitar semula boleh 
mengakibatkan pencemaran plastik kitar semula. 

1. Bahan kimia toksik baharu dicipta menerusi proses 
kitar semula: Apabila plastik dihangatkan di dalam 
proses kitar semula, ia menghasilkan bahan kimia toksik 
baharu yang akhirnya dibuat menjadi plastik kitar 
semula. Misalnya, dioksin berbrominasi terhasil apabila 
plastik mengandungi bahan berbrominasi kalis api yang 
dikitar semula, dan bahan penstabil yang digunakan di 
dalam proses pengitaran semula plastik boleh terurai 
menjadi bahan yang sangat toksik dalam plastik yang 
dikitar semula. Cabaran pengasingan dan kewujudan 
komponen pembungkusan tertentu di dalam bahan 
yang diasingkan juga boleh membawa kepada toksik 
di dalam plastik kitar semula. Kajian telah menunjukkan 
bahawa benzena (sejenis bahan karsinogen) boleh 
terbentuk secara mengitar semula secara mekanikal 
bahan plastik PET#1, walaupun dengan kadar 
pencemaran paling rendah dengan bahan plastik 
PVC#3, mengakibatkan bahan kimia penyebab kanser 
ini ditemui di dalam plastik dikitar semula.

Plastik diperbuat daripada 13,000 bahan kimia, dan 
para penyelidik menyatakan bahawa 3,200 daripada 
bahan kimia ini adalah memudaratkan (banyak lagi 
yang tidak diselidik dan mungkin juga berunsur toksik).7 

Sementara kandungan plastik dara (virgin plastic) 
mengandungi bahan kimia berbahaya yang tidak 
diketahui dan belum diuji, kajian menunjukkan bahawa 
plastik dikitar semula lazimnya mengandungi paras 
bahan kimia lebih tinggi yang boleh meracuni manusia 
dan mencemar komuniti.8 Bahan-bahan kimia di 
dalam plastik dikitar semula telah dikaitkan dengan 
kanser, penyakit kardiovaskular, obesiti, dan isu-isu 
kesihatan lain.9

Penting untuk difahami bahawa manusia bukan 
sahaja terdedah kepada bahan kimia toksik daripada 
pengeluaran dan penggunaan plastik dara, mereka 
juga terdedah kepada bahan kimia toksik melalui kitar 
semula plastik di sepanjang rantaian kitar semula:

APABILA SISA PLASTIK ADALAH 
SISA BAHAN PENCEMAR ORGANIK 
TEGAR BERTOKSIK TINGGI
Bahan Pencemar Organik Tegar atau Persistent Organic 
Pollutants (POPs) adalah antara bahan kimia paling toksik 
di dunia, dikawal di peringkat dunia di bawah Konvensyen 
Stockholm, disebabkan sisanya mengandungi POPs. 
Konvensyen tersebut menetapkan had larutan bagi setiap 
POP, disebut Paras Kandungan Rendah POP (LPCL), dan 
sebarang sisa plastik yang mengandungi satu atau lebih 
POPs di atas penanda aras LPCL didefinisikan sebagai 
sisa POPs. Plastik biasa yang sengaja ditambah POPs 
merangkumi barangan elektronik, plastik ruang dalaman 
kenderaan dan pesawat, dan tekstil sintetik di dalam 
perabot, permaidani, dan lapik lantai lain, sekadar menyebut 
beberapa produk. Di bawah Konvensyen itu, pihak-pihak 
dikehendaki memusnahkan dan bukan mengitar semula 
sisa POPs (dengan beberapa pengecualian jika POPs itu 
boleh dialihkan dan diurus secara berasingan). Tetapi pada 
masa ini, piawaian LCPL adalah lemah dan tidak berfungsi 
untuk menghalang sisa plastik mengandungi POP daripada 
dikitar semula. Akibatnya, dan sebagaimana dinyatakan di 
dalam beberapa kajian di bawah, banyak produk plastik kitar 
semula didapati mengandungi paras besar kandungan POP 
toksik tinggi yang diharamkan di peringkat global.

• Apabila plastik dieksport dengan alasan untuk dikitar 
semula, iabiasanya dibuang atau dibakar, menyebabkan 
pencemaran alam sekitar dan rantaian makanan.

• Para pekerja dan komuniti mereka terdedah kepada 
bahan kimia dari plastik yang mereka kumpul, 
asingkandan diceraikan untuk dikitar semula. Kawasan 
kitar semula plastik perlu dikawal selia sebagai fasiliti yang 
mengendalikan sisa berbahaya dan sama seperti tapak 
tercemar yang melepaskan bahan kimia berbahaya.

• Produk plastik kitar semula mendedahkan para pengguna 
kepada bahan kimia toksik, termasuk bahan kimia yang 
telah diharamkan di peringkat global. Proses kitar  semula 
boleh menggabungkan bahan kimia toksik dari plastik 
berbeza dan melahirkan bahan kimia berbahaya yang 
baharu, yang kesemuanya akan berakhir sebagai produk 
plastik kitar semula.

KITAR 
SEMULA 
PLASTIK

Bahagian dalam kapal terbang©
Juan Manuel Aparicio/Shutterstock

Kajian meluas menunjukkan bagaimana manusia dan 
alam sekitar boleh diracun oleh pengitaran semula plastik.

PLASTIK DIKITAR SEMULA BOLEH MENCEMARKAN 
ALAM SEKITAR DAN RANTAIAN MAKANAN:

Satu laporan di dalam jurnal saintifik Nature pada tahun 
201310 menyarankan supaya sisa plastik dikawal selia 
sebagai sisa berbahaya, termasuk sisa yang dipercayai 
bertujuan untuk dikitar semula, dengan menyatakan 
ancaman kepada alam sekitar, rantaian makanan, dan 
kesihatan.Artikel tersebut menyatakan bahawa hidupan 
liar yang memakan plastik boleh terancam oleh bahan 
kimia toksik di dalam produk-produk tersebut, dengan 
kajian sebelum ini menunjukkan ancaman seumpamanya 
terhadap semua spesies penyu laut, 45% spesies mamalia 
marin, dan 21% spesies burung laut. Penulis mencatatkan, 
“Apabila sisa plastik berpecah kepada kepingan yang 
lebih kecil, ia lebih berkemungkinan menyusup ke dalam 
rantai makanan”. 

Satu kajian pada tahun 201311 mendapati bahan kimia 
pencemar udara berbahaya di sekitar dan di dalam 
fasiliti kitar semula plastik di China, dengan potensi impak 
kesihatan ke atas pekerja dan penduduk tempatan. 
Kepekatan bahan kimia berbahaya di kawasan sekitar 
fasiliti ini lebih tinggi berbanding  tapak rujukan. 

Dua kajian12 dari China  menemui paras tinggi bahan 
kimia kalis api plastik di dalam tanah, enapan, dan habuk 
jalanan berdekatan fasiliti kitar semula plastik berbanding 
tahap rendah di dalam sampel dari kawasan-kawasan 
yang tidak terdapat pusat kitar semula plastik.

Satu kajian pada tahun 202113 oleh International Pollutants 
Elimination Network (IPEN) dan Arnika menganalisis 35 
sampel gabungan telur ayam bebas-kurungan dan 1 
sampel telur individu dari 25 lokasi di seluruh dunia untuk 
Bahan Pencemar Organik Tegar tertentu. Telur-telur yang 
dikeluarkan di sekitar kawasan kitar semula plastik dan 
sisa elektronik adalah antara sampel paling tercemar 
dalam kajian tersebut.

1. Epal-epal dibungkus dengal plastik di satu pasaraya Hong 
Kong©Patrick Cho/Greenpeace 2. Perbandaran mengumpul sisa©Dmitry 
Kalinovsky/Shutterstock 3. Tapak sampah di China©Yat Yin/Greenpeace 
4. Mikroplastik dalam ikan©The 5 Gyres Institute 5. Sampah sebelahan 
tanaman padi di China©Rumbo a lo desconocido/Shutterstock 6. 
Pencemaran mikroplastik sungai Rhine di Jerman©Oliver Tjaden/
Greenpeace 7. Memasak dengan telur©fizkes/Shutterstock

PLASTIK DIKITAR SEMULA BOLEH MERACUNI PEKERJA 
DAN KOMUNITI:

Satu kajian pada tahun 201514 mendapati bahawa 
pekerja di dalam bengkel kitar semula plastik berdepan 
risiko kesihatan daripada sebatian bahan organik 
meruap yang dihasilkan oleh proses kitar semula, dengan 
beberapa pekerja berdepan risiko kanser yang kian 
meningkat.

Satu kajian pada tahun 202015 ke atas pekerja kitar 
semula plastik (pemungut sampah) di Tebing Gaza 
mendapati kebanyakannya telah terdedah kepada 
bahan-bahan berbahaya dalam tempoh 12 bulan 
sebelumnya, dan kebanyakannya melaporkan penyakit 
berkaitan pekerjaan.

Satu kajian pada tahun 202116 ke atas kitar semula di 
Vietnam merumuskan bahawa “pemprosesan lazim 
bagi pengitaran semula plastik di perkampungan seni 
kraftangan membawa bersama risiko kesihatan kepada 
pekerja dan jiran-jiran serta potensi pencemaran alam 
sekitar yang tinggi”.

Laporan Pemantau Hak Asasi Manusia pada tahun 
202217 mendokumentasikan impak kesihatan di fasiliti 
kitar semula plastik di Turkiye, mendapati pekerjanya dan 
penduduk berdekatan boleh terdedah kepada kimia 
berbahaya apabila mereka menghidu habuk atau asap 
toksik. Ini mendedahkan risiko masalah kesihatan jangka 
panjang, termasuk kanser dan gangguan pembiakan.

Satu kajian IPEN pada tahun 202318 mendapati bahan 
kimia kalis api plastik Dechlorane Plus (DP) di dalam 
darah, makanan, dan persekitaran pekerja kitar semula 
yang bekerja di rumah. Ujian darah ke atas seorang 
pekerja kitar semula plastik di Thailand mendapati paras 
DP hampir 280 kali lebih tinggi berbanding paras yang 
dikesan pada pekerja ladang yang tinggal 15 km dari 
operasi kitar semula. 

SAINS MENGENAI 
ANCAMAN BAHAN 
KIMIA DARI 

Plastik kitar semula di India©PradeepGaurs/
Shutterstock 2. Seorang prmungut sampah yang 
bekerja di faciliti pengumpulan sisa di Instanbul, 
Turkey©Sahan Nuhoglu/Shutterstock 3. Facility 
kitar semula sisa elektronik in Turkey©OVKNHR/
Shutterstock 4. Sukarelawan memakai sarung 
tangan untuk mengasingkan sisa platik di faciliti 
kitar semula plastik©Greenpeace

PLASTIK DIKITAR SEMULA BOLEH MERACUNI 
PENGGUNA: 

Satu kajian pada tahun 201519 oleh penyelidik-penyelidik 
dari Czechia dan Jerman mendapati bahawa plastik dikitar 
semula yang digunakan dalam pembungkusan makanan dan 
produk lain mengandungi bahan kalis api toksik, termasuk 
POP yang dilarang, dengan potensi kesan kesihatan kepada 
kanak-kanak dan pengguna.

Satu kajian pada tahun 201720 mendapati paras kalis api 
toksik yang tinggi dalam mainan dan produk plastik dikitar 
semula lain yang dibeli di EU, dengan mainan seorang kanak-
kanak mengandungi tahap bahan kimia terkawal sembilan 
kali lebih tinggi daripada had keselamatan EU.

Satu kajian pada tahun 2018 study oleh IPEN, Arnika, 
Health and Environment Alliance, dan BUND21 mendapati 
tahap dioksin yang tinggi dalam produk plastik 
dikitar semula, termasuk mainan, dari tujuh negara di 
empat benua. Parasnya adalah serupa dengan yang 
terdapat dalam beberapa sisa berbahaya, seperti abu 
pembakaran sisa, dan pada separuh daripada produk 
melebihi had yang dicadangkan untuk dioksin berklorin 
dalam sisa berbahaya.

Satu kajian IPEN pada tahun 202122 menganalisis pelet 
plastik kitar semula yang dibeli daripada 24 kemudahan 
kitar semula di 23 negara. Ujian menunjukkan bahawa 
semua pelet mengandungi sekurang-kurangnya satu 
bahan kimia toksik dan 21 sampel mengandungi ketiga-
tiga jenis bahan kimia yang diuji, termasuk bahan kimia 
pengganggu endokrin dan bahan yang mempunyai 
kaitan dengan keracunan saraf, kesan sitotoksik dan 
kesan kardiovaskular. Menyedari bahawa pelet kitar 
semula sering dijadikan mainan dan produk lain untuk 
kanak-kanak, laporan itu memberi amaran bahawa 
keputusannya "menimbulkan kebimbangan tentang 
potensi kesan kesihatan dan pendedahan kepada 
populasi yang terdedah seperti kanak-kanak."

Satu kajian pada tahun 202023 mendapati tahap tinggi 
dioksin yang sangat toksik dalam mainan plastik kitar 
semula, tiga daripadanya didapati "tercemar seperti sisa 
berbahaya" di bawah had Konvensyen Stockholm. Ia juga 
menganggarkan pengambilan bahan kimia toksik setiap 

hari daripada tabiat menggigit kanak-kanak, mendapati 
bahawa "sumbangan pengambilan plastik hitam yang 
tercemar kepada beban badan dioksin kanak-kanak 
adalah ketara dan selalunya lebih tinggi daripada 
TDI [pengambilan harian yang boleh diterima] yang 
disyorkan."

Satu kajian IPEN pada tahun 202224 meringkaskan data 
tentang produk plastik kitar semula dari China, Indonesia 
dan Rusia, mendapati semua produk itu mengandungi 
bahan kimia toksik, termasuk bahan yang dilarang di 
bawah konvensyen antarabangsa. Kesemua 73 produk 
yang dianalisis mengandungi satu atau lebih bahan kimia 
kalis api yang dilarang di peringkat global. 

Satu kajian pada tahun 202225 mendapati bahawa botol 
plastik kitar semula mempunyai kepekatan bahan kimia toksik 
yang lebih tinggi daripada botol yang dibuat dengan plastik 
baharu, menunjukkan bahawa proses kitar semula boleh 
meningkatkan ancaman kimia.

Satu kajian pada tahun 202226 oleh IPEN, Arnika dan rakan 
kongsi di 11 negara Afrika dan Arab menemui bahan kimia 
toksik dalam mainan plastik kitar semula, peralatan dapur 
dan produk lain. Daripada 83 produk yang dianalisis, 61 
mempunyai tahap POP yang akan mentakrifkan produk 
sebagai sisa POP di bawah had yang dicadangkan oleh 
negara Afrika.

Satu kajian pada tahun 202327 daripada Fraunhofer Institute 
dan IES Landau menguji kitar semula plastik pasca pengguna 
dari negara Eropah yang berbeza, mendapati 51 bahan kimia 
dengan risiko ketoksikan sederhana hingga tinggi dan 30 
bahan yang tidak dapat dikenal pasti (di bawah undang-
undang EU, hanya bahan yang dibenarkan boleh digunakan 
dalam plastik gred makanan28).

Satu kajian IPEN pada tahun 2023 ke atas produk plastik kitar 
semula yang dibeli di Kenya29 mendapati bahawa 14 daripada 
18 produk mengandungi bahan kalis api toksik yang tinggi, 
melebihi definisi sisa POP berbahaya yang dicadangkan oleh 
negara Afrika. Satu sampel, kereta mainan telah diuji untuk 
dioksin berbrominasi dan mengandungi bahan kimia toksik 
pada kepekatan yang lebih tinggi daripada paras yang 
terdapat dalam abu daripada pembakaran sisa.

SAINS MENGENAI ANCAMAN 
BAHAN KIMIA DARI PENGITARAN 
SEMULA PLASTIK: 
PRODUK MERACUNI PENGGUNA 

Kepingan kecil plastik©Meaw_ 
stocker/Shutterstock 2. 
Facility kitar semula sisa 
elektronik di Turkey©OVKNHR/
Shutterstock 3. Buah-buahan 
dibungkus dengal plastik 
sekali guna©monticello/
Shutterstock 4. Botol-botol 
plastik Coca-Cola, Pepsi and 
Nestle, pencemar plastik 
terbesar©Tim Aubry/
Greenpeace 5. Bayi menggigit 
mainan plastik©DeymosHR/
Shutterstock

Apabila stok simpanan plastik semakin meningkat, 
risiko kebakaran besar di kemudahan kitar semula turut 
meningkat, terutamanya apabila kemudahan menyimpan 
plastik sisa elektronik dengan bateri terpakai. Tinjauan 
di Amerika Syarikat dan Kanada pada tahun 2022  
mendapati rekod 390 kebakaran di fasiliti kitar semula 
plastik di seluruh dunia sejak tahun 2018.30 Satu lagi projek 
telah memetakan kejadian kebakaran di fasiliti kitar 
semula plastik global sejak tahun 2018.31 Satu laporan dari 
Turkiye menyatakan bahawa jumlah kebakaran di fasiliti 
kitar semula plastik di negara itu telah bertambah dari 
33 pada tahun 2019 kepada 121 pada tahun 2021, satu 
setiap tiga hari.32 Sama juga di Malaysia dalam laporan 

1. Kebakaran di faciliti kitar 
semula plastik di Richmond, 
Indiana. Permindahan secara 
mandatori jumlah 2,000 penduduk 
berhampiran©Kevin Shook/Global 
Media Enterprise. 2. Kebakaran 
satu kilang plastik di Hull, UK. 3. 
Asap hitam akibat letupan di sebuah 
kilang plastik di Thailand©Varit 
Soponpis/Shutterstock

1 2

3

tahun 2020 menyatakan penggandaan bilangan kes 
kebakaran di fasiliti kitar semula plastik sepanjang tahun 
sebelumnya, menyatakan bahawa pakar kesihatan 
alam sekitar telah memberi amaran kepada para 
penduduk mengenai asap daripada kebakaran boleh 
mengakibatkan masalah pernafasan, mencetus dan 
memburukkan lagi asma, dan menyebabkan ruam dan 
sakit mata.33 Dua kajian pada tahun 201734 mendapati 
kebakaran pada tahun 2015 di sebuah fasiliti kitar semula 
plastik di Greece mengeluarkan sebatian karsinogenik 
yang berterusan (dioksin dan furans) dan menyimpulkan 
bahawa walaupun pelepasan jangka pendek pun 
boleh meningkatkan risiko kanser sepanjang hayat bagi 

penduduk sekitar. Selepas satu lagi kebakaran di fasiliti 
kitar semula Greece pada tahun 2020, pakar kesihatan 
memberi amaran kepada penduduk supaya mengelak 
atau mencuci dengan bersih hasil keluaran tempatan 
disebabkan ketoksikan bahan kimia yang dikeluarkan 
oleh plastik yang terbakar.35 Dalam tempoh 12 bulan 
sehingga April 2023, kebakaran besar dilaporkan di 
fasiliti kitar semula plastik di  Australia,36 Kanada,37 
Ghana,38 Rusia,39 Selatan Taiwan,40 Thailand,41 dan United 
Kingdom,42 dan di negeri Amerika Syarikat iaitu Florida,43 
Indiana,44 North Carolina,45 dan Nebraska46 (di kilang 
yang menghasilkan kayu plastik diperbuat daripada 
plastik dikitar semula).

ANCAMAN 
KESIHATAN 
DARIPADA 
KEMALANGAN 
INDUSTRI KITAR 
SEMULA PLASTIK 

1514 TOKSIK SELAMANYA TOKSIK SELAMANYA



RAMALAN 
PENGELUARAN 
PLASTIK AKAN 
MENINGKAT 
TIGA KALI 
GANDA 
MENJELANG 
TAHUN 2060

Botol-botol plastik air mineral
©Sergey Ryzhov/Shutterstock 

© Shutterstock

MENAMATKAN KISAH CINTA DENGAN 
“KANDUNGAN DIKITAR SEMULA” PLASTIK  
DAN MEMFOKUS KEPADA 
MENGURANGKAN PENGELUARAN DAN 
PENGGUNAAN PLASTIK

Tanpa pengurangan dramatik dalam pengeluaran plastik, 
adalah mustahil untuk menamatkan pencemaran plastik. 
Perbezaan sedia ada antara bilangan plastik yang dihasilkan 
dan jumlah dikitar semula adalah besar, dengan Organisation 
for Economic Co-operation and Development (OECD) 
menganggarkan bahawa hanya 9% sisa plastik dikitar 
semula di seluruh dunia. Keadaan ini dijangka bertambah 
buruk apabila pengeluaran plastik diunjur meningkat tiga 
kali ganda menjelang tahun 2060, dengan peningkatan kecil 
sahaja dalam kitar semula yang diunjurkan. Kesan berleluasa 
pengeluaran plastik yang berlebihan didokumentasikan 
dengan baik, termasuk mengancam kesihatan komuniti yang 
tinggal berdekatan tapak pelupusan sampah dan insinerator, 
bukti kehadiran plastik di dalam badan manusia, dan 
kemusnahan terhadap hidupan marin. 

Menurut statistik Pertubuhan Bangsa-Bangsa Bersatu 
(United Nations), pada tahun 2018 sebanyak 6 juta tan sisa 
plastik didagangkan di peringkat antarabangsa, sebahagian 
besarnya dalam bentuk eksport plastik campuran yang 
tidak diasingkan daripada negara berpendapatan tinggi 
kepada negara berpendapatan rendah, terutamanya di Asia 
Selatan dan Asia Tenggara. Satu laporan pada tahun 2023 
mendapati bahawa angka tersebut berkemungkinan besar 
disalah anggaran, dan memberi amaran bahawa “tanpa polisi 
global untuk mengurangkan pengeluaran plastik, akan terus 
berlaku pertukaran tidak saksama sisa plastik dari negara 
berpendapatan tinggi ke negara berpendapatan rendah dan 
sederhana” – kebanyakannya dengan Keluaran Dalam Negeri 
Kasar (Gross Domestic Product) rendah berbanding hasil 
syarikat pengeluar plastik utama.

Disebalik impak amat buruk daripada pengeluaran berlebihan 
plastik dan keperluan untuk mempercepatkan sistem 
berasaskan isi semula dan guna semula, industri plastik terus 
berhujah bahawa krisis plastik global boleh ditangani dengan 
meningkatkan sasaran kitar semula negara dan meningkatkan 
jumlah kandungan kitar semula dalam pembungkusan plastik 
sekali guna. Tetapi sebagai tambahan kepada kebimbangan 
kesihatan dikaitkan dengan penggunaan plastik dikitar 
semula, peningkatan kitar semula plastik bermakna meluaskan 
ancaman toksik terhadap kesihatan dan alam sekitar. 
Ancaman ini memberi impak yang tidak setara terhadap 
komuniti yang paling terdedah.

Daripada  menggalakkan lebih banyak kitar semula 
plastik toksik, Perjanjian Plastik Global hendaklah:

1  Mencapai pengurangan segera dan ketara di 
dalam pengeluaran plastik, mewujudkan laluan 
untuk menamatkan pengeluaran plastik dara 
(virgin plastic).

2  Menggalakkan peralihan kepada ekonomi 
berasaskan isi semula dan guna semula, 
mewujudkan pekerjaan dan piawaian dalam 
industri guna semula baharu dan menyokong 
amalan sisa sifar yang sedia ada.

3  Menyokong peralihan saksama bagi para 
pekerja di seluruh rantaian pembekalan plastik, 
mengutamakan pemungut sampah yang 
mengumpulkan kira-kira 60% daripada semua 
plastik yang dikutip untuk kitar semula di seluruh 
dunia. 

4  Menggalakkan teknologi bukan pembakaran bagi 
bungkusan-bungkusan plastik dan pelupusan 
sisa.

5  Mewartakan prinsip “pencemar mesti bayar” bagi 
pengurusan sisa plastik dan untuk menangani 
kos kesihatan dan alam sekitar di seluruh kitaran 
hayat plastik.

6  Menambah baik dengan ketara peraturan, 
pengawasan, keselamatan dan perlindungan 
pekerja bagi fasiliti kitar semula yang sedia ada.

7  Memastikan ketelusan mengenai bahan-bahan 
kimia dalam plastik dan menghapuskan semua 
bahan tambahan dan bahan kimia toksik yang 
digunakan di seluruh kitaran hayat plastik.

